
[᭓᭖ 36B]

᭓᭖

ᬤᬶᬳᬢᬶ᭞ᬜᭀᬫᬦ᭄ᬲᬭᬶᬗᬢᬾᬧ᭄ᬮᬓ᭄᭞ᬢᭂᬤᬸᬦ᭄ᬜᬸᬯᬸᬦ᭄ᬚᬸᬦ᭄᭞ᬭᬶᬂᬲᬵᬫ᭄ᬧᬸᬦ᭄ᬭᬯᬸᬄᬩᭂᬢᬾᬦᬦ᭄᭞ᬧᬶᬗ᭄ᬕᬶᬃᬢᬸᬓᬤ᭄᭞ᬓᬵᬫᬚᬬᬫᬧᬶᬫᬧᬶ᭞ᬗᬸᬦ᭄ᬢᬸᬮ᭄ᬫᬶᬭᬶᬩ᭄ᬢ᭄ᬯᬭᬋᬗᭃ᭟ᬜᬭᬸᬫᭂᬫᭂᬫᬦ᭄ᬓᬵᬭᬶᬫᬕᭂᬦ᭄ᬤᬶᬂ᭞ᬜᭂᬮ᭄ᬲᭂᬮ᭄ᬳᬯᬓ᭄᭞ᬮᬘᬸᬭᬾᬢᬦ᭄ᬧᭂᬭᬄ᭞ᬲᬗ᭄ᬲᬭᬳᬶ

ᬤᬸᬧ᭄ᬢᬶᬢ᭄ᬬᬗᬾ᭞ᬮᬕᬸᬢᬾᬩᭂᬜᬳᬸᬩᬸᬄ᭞ᬢᬸᬲᬶᬂᬳᬤᬲᬾᬦ᭄ᬤᭂᬫ᭄ᬦᭀᬮᬶᬄ᭞ᬤᬾᬯᬾᬓ᭄ᬳᬩᬸᬢ᭄ᬧᬗᬾᬲᬦ᭄᭞ᬤᬸᬫᬤᬶᬤᬶᬕᬸᬦᬸᬂ᭞ᬜᭀᬫᬦ᭄ᬲᬭᬶᬢᭂᬓᬦᬫ᭄ᬧ᭄ᬭᬢ᭄᭞ᬳᬭᬄᬯᬬᬦ᭄᭞ᬓᬸᬤᬤᬤᬶᬗᬲᬶᬳᬲᬶᬄ᭞ᬜᭂᬮ᭄ᬲᭂᬮ᭄ᬳᬯᬓ᭄ᬢᬦᬶᬩᬕ᭄ᬬ᭟ᬓᬵᬫᬚᬬᬢ

ᬗ᭄ᬓᭂᬚᬸᬢ᭄ᬓᬩᬶᬮ᭄ᬩᬶᬮ᭄᭞ᬫᬗᬦ᭄ᬢᭂᬦᬂ᭞ᬜᭀᬫᬦ᭄ᬲᬭᬶᬜᬕ᭄ᬚᬕ᭄᭞ᬲᬕᬾᬢ᭄ᬲᬸᬩᬤᬶᬲᬫ᭄ᬧᬶᬗᬾ᭞ᬓᬶᬫᬸᬤ᭄ᬩᬗᬸᬦ᭄ᬫᬮᬮᬸᬂ᭞ᬜᭀᬫᬦ᭄ᬲᬭᬶᬫᬗᭂᬜ᭄ᬚᬸᬳᬶᬦ᭄᭞ᬓᬵᬫᬚᬬᬪᬹᬱᬡ᭞ᬲᬕᬾᬢᬦ᭄ᬫᬕᭂᬮᬸᬢ᭄᭞ᬫᬤᭀᬧ᭄ᬤᭀᬧ᭄ᬲᬤᬫᬤᬶᬫᬦ᭄᭞ᬗᭀᬜᬂ

ᬍᬕ᭞ᬜᭀᬫᬦ᭄ᬲᬭᬶᬓᭂᬮᬤ᭄ᬓᭂᬮᬶᬤ᭄᭞ᬤᬲ᭄ᬓᭂᬦᬢᬸᬫ᭄ᬩᬓ᭄ᬫᭂᬲᬤᬄ᭟ᬮᬾᬮᬾᬢ᭄ᬓᬵᬫᬚᬬᬜᭀᬫᬦ᭄ᬲᬭᬶ᭞ᬫᬧᭂ᭠ᬦᬶᬗᬦ᭄᭞ᬓᬢᬸᬗ᭄ᬓᬸᬮ᭄ᬫᬘᬦ᭄ᬤ᭞ᬗᬸᬮᬸᬭᬶᬦ᭄ᬮᭂᬕᬦᬶᬥᭂᬧᬾ᭞ᬫᬲᬶᬲᬶᬕ᭄ᬓᬬᬂᬫᬫ᭄ᬩᬸᬄ᭞ᬜᭀᬫᬦ᭄ᬲᬭᬶᬫᬗᬬᬳᬶᬦ᭄᭞ᬓᬵᬫᬚᬬᬫᬧᬬᬲ᭄᭞

[᭓᭗ 37A]

᭓᭗

ᬦᬸᬦᭂᬓᭂᬓᬂᬲᬩᬸᬓ᭄᭞ᬢᬸᬦ᭄ᬤᬓ᭄ᬢᬸᬦ᭄ᬤᬶᬓ᭄ᬧᬢᬶᬕᬩᬕ᭄᭞ᬧᬤᬤ᭄ᬯᬦᬦ᭄᭞ᬫᬥᬾᬲᭂᬓᬃᬲᬕᬾᬢ᭄ᬜᭂᬭᬶᬢ᭄᭞ᬲᬓᬾᬂᬩᬩ᭄ᬯᬦ᭄ᬫᬓᬯᬸᬓᬦ᭄᭟ᬤᭀᬂᬳᬾᬗ᭄ᬕᬮᬂᬲᬸᬩᬕᬮᬂᬓᬗᬶᬦ᭄᭞ᬗᬫᭂᬦᬾᬓᬂ᭞ᬲᬂᬓᬵᬮᬶᬄᬫᬓᭂᬲ᭄ᬬᬩ᭄᭞ᬓᬤᬶᬲᬧᬶᬄᬧᬚᬸᬮᬸᬓᬾ᭞ᬕᬕᬾ᭠

ᬲᭀᬦ᭄ᬫᬸᬗ᭄ᬕᬄᬓᬯᬸᬄ᭞ᬗᬸᬦ᭄ᬢᬸᬮ᭄ᬲᭂᬩᭂᬗᬾᬓᬩᬶᬮ᭄ᬩᬶᬮ᭄᭞ᬭᬵᬚᬧᬸᬢ᭄ᬭᬶᬫᬫᬵᬃᬕ᭄ᬕ᭞ᬜᬦ᭄ᬢᭀᬲᬂᬩᬤᬸᬳᬸᬭ᭄᭞ᬇᬭᬶᬓᬵᬳᬶᬤᬫᬭᬵᬃᬬ᭄ᬬᬦ᭄᭞ᬫᬚᬗ᭄ᬕᭂᬮᬦ᭄᭞ᬭᬶᬂᬩᬢᬸᬮᬸᬫ᭄ᬩᬂᬫᬮᬶᬗ᭄ᬕᬶᬄ᭞ᬲᬃᬯ᭄ᬯᬶᬫᬕᬬᬸᬂᬕᬬᬸᬗᬦ᭄᭟ᬫᬓᭂᬜᬶᬃᬕᬸᬫᬦ᭄ᬢᬶᬮᬾᬤᬂᬗᬓ᭄ᬱᬶ᭞ᬓᬵᬫᬚ᭠

ᬬ᭞ᬭᬾᬄᬫᬓᭂᬮᬸᬲ᭄ᬫᬾᬦᬓ᭄᭞ᬮᬸᬫ᭄ᬮᬸᬫ᭄ᬕᬤᬶᬂᬧᬫᬸᬮᬸᬦᬾ᭞ᬢᬦ᭄ᬧᬾᬦ᭄ᬤᬄᬳ᭄ᬬᬗᬢᬦᬸ᭞ᬜᭂᬍᬳᬶᬦ᭄ᬢᭂᬤᬸᬦ᭄ᬓᬩᬮᬶ᭞ᬩᬸᬗᭂᬃᬳᬲᬶᬂᬗᬢᭀᬦᬂ᭞ᬓᬵᬫᬚᬬᬗᬸᬦ᭄ᬢᬸᬮ᭄᭞ᬜᬭᬸᬜᬭᬸᬗᬸᬭᬶᬓ᭄ᬢᬦᬄ᭞ᬲᬓᬾᬂᬳᬸᬮᬧ᭄᭞ᬦᬍᬓ᭄ᬢᭂᬓᬂᬭᬵᬚᬧᬸᬢ᭄ᬭᬶ᭞ᬓᬤᬶᬩᬸᬮᬦ᭄ᬓᬭ᭠

ᬳᬶᬦᬦ᭄᭟ᬋᬫ᭄ᬧᬸᬄᬫᬦᬶᬲ᭄ᬳᬶᬤᬭᬵᬚᬧᬸᬢ᭄ᬭᬶ᭞ᬫᬗᬦ᭄ᬤᬶᬓ᭞ᬳᬥᬹᬄᬓᬵᬫᬚᬬ᭞ᬢᬸᬫ᭄ᬩᬾᬦ᭄ᬬᬂᬩᬸᬓᬳᬕᭂᬢᬾ᭞᭠ᬤᬶᬦᬶᬦᭀᬗᭀᬲ᭄ᬤᬶᬕᬸᬦᬸᬂ᭞ᬫᬓᬶᬲᬶᬤ᭄ᬗᬸᬩᬤᬂᬲᬓᬶᬢ᭄᭞ᬢᬸᬫ᭄ᬩᬾᬦᬶᬥᭂᬧᬾᬍᬕ᭞ᬳᬶᬩᬸᬓ᭄ᬬᬗᬾᬮᬶᬧᬸᬭ᭄᭞ᬦᭂᬧᬸᬓᬶᬦ᭄ᬘᬳᬶᬫᬧᬬ

